
Seimineair Léinn Eireannaigh i gColaiste Newman, Ollscoil Melbourne

An Dr Larry Geary, UCC, 10 Feabhra 2015
Moonlighting and the land war in late nineteenth-century Ireland

An Dr Dianne Hall, Ollscoil Victoria, 10 Marta 2015
"Now him white man”: Race and the Irish in nineteenth-century Australian cartoons

Rinne an Dr Geary cur sios an-suimitil ar an tréimhse 1879-82 i gCtige Mumhan. Bhi Cogadh na Talun ar siul
agus an-aird ag an htidarais da bharr ar chontaethe Chorcai, Chiarrai, Luimnigh agus an Chlair. Bhi pionds géar
& ghearradh ar choireanna in éadan an duine agus na siochdna, ach bhi an da dhli ann: dli an Stait agus dli an
phobail. Da sharéfa an chéad dli, seans go mbeifed ag cloi leis an dara ceann. Ach ba gharbh an dli é siud -
litreacha bagarthacha, bascadh agus danmhart. Bhi eagla ar dhaoine meastla go raibh an ‘fabric of society’ a
réabadh da bharr, cé go ndéarfadh na réaboiri céanna, is docha, gur rud é go raibh leas an phobail 4 chosaint acu.
Deirti go raibh airgead a roinnt ag Conradh na Taltn chuige, cé go séanadh pairtinigh Parnell é sin go tréan.

Bhi brathaddiri ann — daoine a raibh ldmh acu sa ghné né a raibh aithne acu ar na Moonlighters (bhi giinaddir ina
measc). Bhi Donncha O Conaill (mac mallachta, mas fior) ar na brathadéiri ba thibhachtai, agus d’fhag sé
fianaise scriofa ina dhiaidh a raibh Geary in ann tairbhe a bhaint as. Chuir an Conallach sios ar an éide a
chaitheadh na fir — cétai fada, gtinai, mascanna — agus na hairm a bhiodh ar iompar acu. Bhi na fir eagraithe mar
a bheadh arm ann. Ta léaraidi suimitila le fail sna caipéisi. Luaigh an Conallach bonn airgid a bhronntai ar fhir a
bhiodh chun tosaigh i gcosaint chearta na ndaoine i gctarsai taltn.

Bhi baint ag an scéal seo le dream conttirteach eile: na Finini. Shil na péilini go raibh na Finini an-laidir i
gCorcaigh (tuairim a raibh bunts 1éi) agus go raibh cuid mhaith arm curtha i bhfolach acu - raidhfili, gunnain
agus dinimit.

Chioraigh Dianne Hall na carttin a dhéanadh staic mhagaidh de na hEireamaigh in irisi Astralacha 6 na 18601
go dti 1920. Bhi baint ag an scéal leis an diospdireacht faoin éabhloéid agus le sean-nathanna faoi airionna daonna
ar glacadh leo go forleathan ag an am. T4 an tEireannach mar bhromach tatach déasachtach le fail in fomhéanna
seanbhlasta én mbliain 1798 amach agus mhair tréithe airithe den chineal sin ar feadh i bhfad sna scigphictitir:
an chuma shimioch, éadach na tuaithe (n6 leagan de), an corp cromtha.

Bhi athrt le haithint ar na carttin le himeacht aimsire. Niorbh iad na Caitlicigh amhain a bhi a bhfeannadh in
ndeireadh an 194 haois; ta cartin ann a dhispeagann idir Chaitlicigh agus Oraistigh as sclitichas a tharla in
Melbourne (ceann a léirionn, b’fhéidir, déistean le hachrainn chreidimh i naisitin nua).

Nuair a thug John agus William Redmond, beirt cheannairi naisitinacha 6 Eirinn, camchuairt na hAstraile sna
18801 ar lorg airgid agus tacafochta do Home Rule in Eirinn, lean an chonspéid iad. Mar sin féin, taispeanadh gan
mhéran de scigmhagadh sna carttiin iad: ba phearsana aitheanta iad, murab ionann is an bhaicle gharbh a bhi le
feicedil ina dtimpeall.

Ni ga go mbeadh na Bundtchasaigh féin chomh suarach leis na gnéth—]iireannaigh de réir bharuil bhinibeach
lucht scigléirithe. Thaispedn Dianne cartin de chuid na bliana 1899 agus dha phriomhphearsa ann, King Billy
(seandir Bunduchasach) agus Mrs Muldoon (bean niochan). Déantar ula mhagaidh den bhean ach 1éiritear meas
éigin ar King Billy.




Faoi thiis an 204 haois bhi maolt tagtha ar na sean-nathanna i dtaobh na nEireannach: bhi ciniocha eile & n-
aoradh ina n-ait. Ansin thainig Eiri Amach na Cdsca agus an tArdeaspag Daniel Mannix, curadh conspdideach na
nEireannach san Astrail, agus thainig an sean-nimh ar ais sna carttin ar feadh tamaill. Tagann catht ar
charttinaithe na hEireannaigh a aoradh fés, ach nil daoine chomh toilteanach sin cur suas leis an masli1 anois.

Riachtanas na Gaeilge

Da ligfi an Ghaeilge ar lar mar abhar éigeantach i scoileanna lan-Bhéarla na hEireann, ar mhér an tubaiste don
teanga é? A mhalairt ar fad, is docha. Ni maith an teist ar mhtineadh na teanga is a ra gur féidir leat ceithre
bliana déag a chaitheamh a foghlaim agus gan maistreacht a bheith agat uirthi i ndeireadh na tréimhse sin. Ta na
milte Eireannach tagtha chun na hAstréile le blianta beaga anuas, agus ar éigean ab fhéidir leat comhra a
dhéanamh i nGaeilge le 5% diobh. T4 ctiiseanna éagstila leis seo. Is annamh is fiti le Béarléiri in Eirinn né in aon
tir eile teanga eile a fhoghlaim, agus d’thdg muineadh ciotach na Gaeilge thar na blianta a rian ar aigne
tuismitheoiri agus daltai. Nior maiodh riamh go soiléir cén aidhm ata i gceist maidir le foghlaim éigeantach na
Gaeilge agus cén fath nach ndéanfadh cdarsa léinn chulttrtha an gné. Ta a fhios ag an saol, ar aon chuma, go
bhfuil na gaelscoileanna ann mas mian leat Gaeilge a bheith ag do chlann.

Dealraionn sé, 6 thaobh na hAstraile de, gurb annamh a bhionn Gaeilgeoiri (in Eirinn ar aon chuma) toilteanach
an cheist seo a chioradh go fuaraigeanta. T4 sé maite ag eolaithe oideachais agus eile gur ga curaclam na Gaeilge
a leasti, mtineadh na teanga a fhagail faoi shainmhuinteoiri (i.e. daoine a bhfuil fiorshuim acu san abhar) agus
an bhéim a chur ar labhairt na teanga. Cén fath nach bhfuil Conradh na Gaeilge ag cur brt ar na htudarais sna
cursai seo in ait osna a ligean 6 am go ham? Mura ndéantar least is deacair a thuiscint conas is féidir an
riachtanas a shabhail. Ta fadhb eile ann, ar nddigh: an oiread sin muinteoiri nach féidir leo an aimsir féin a phlé i
dteanga na nGael.

Ta baint ag an méid sin le seanscéal eile. Tuairiscitear go bhfuair 6,111 dalta Ardteiste dioltiine 6n nGaeilge le tri
bliana anuas; rinne 3,791 duine acu (67%) staidéar ar theanga eile nach Béarla i.! T4 ctiiseanna maithe ann le
dioltine a fhail: michumas foghlama, easpa Béarla, bunoideachas a fhéil taobh amuigh d’Firinn. Sa chas seo
rinneadh an gnéathchaoineadh (gan tagairt a dhéanamh do na fadhbanna a luadh thuas). Duairt Muireann Ni
Mhoréin (ceannaire na Comhairle um Oideachas Gaeltachta agus Gaelscolaiochta né COGG) go raibh buntaiste
ag gabhadil leis an nGaeilge don té ar deacair d6 scriobh né léamh, sa mhéid go bhfuil 50% de mharcanna an
scraduithe ag dul don scradu béil agus don chluastuiscint, murab ionann is teangacha Eorpacha eile. B’thior di,
ach ni bhacfaidh sin ar dhaltai airithe an Ghaeilge a sheachaint, cuid acu toisc go bhfuil fiordheacrachtai acu,
cuid eile toisc go bhfuil siad seiftitil agus ghlic.

Sa bhliain 2011 mhaigh Sedn O Cuirredin, Coimisinéir Teanga, go raibh infheistiocht an-mhér & déanamh i
muineadh na Gaeilge ach go raibh daoine 6ga ag fagail na scoile agus gan acu ach an cupla focal. Mhol sé an t-
athbhreithnit a bhi le déanamh ag an Rialtas (agus nar théinig aon toradh fitintach fés air), agus duirt sé gurbh
fhearr an leasti na an cur ar ceal.” B’fhearr go deimhin, ach t& buntis f4s leis an tuairim gur céir an Ghaeilge agus
teangacha eile a mhuineadh ar bhealach tarraingteach sna bunscoileanna agus abhar roghnach a dhéanamh
diobh ina dhiaidh sin. Is deacair iallach a chur ar dhaltai a bhfuil Béarla 6 dhutchas acu teangacha eile a
fhoghlaim sa mheanscoil nuair nach 1éir déibh go bhfuil tairbhe né sult le baint as.

Ma ta blatht éigin tagtha ar an teanga in Eirinn, san Astréil agus i Meiricea Thuaidh is beag baint ata aige leis an
nGaeilge éigeantach. D'eascair an blathu sin ¢ fhoinsi eile. Fonn a dhéanas fiach.

Tugaimis an focal scoir d’Eoin Butler, Gaeilgeoir a scriobh piosa le déanai don Irish Times:

Yet, speak to any an activist and they’ll usually tell you two things. First, that the Irish language is
genuinely cherished by thousands of people, at home and abroad, and that the ranks of its admirers are
growing every year. Second, that abolishing compulsory Irish in our school would doom the language to
extinction. Now it seems to me that these statements cannot both simultaneously be true. Those of us

://tuairisc.ie/62-de-dhaltai-a-fuair-dioluine-on-ngaeilge-ag-foghlaim-teanga-eile

2 http://www.educationmatters.ie/em_news/reform-rather-than-abandon-irish-counsels-language-commissioner/




living outside of An Ghaeltacht, who love the language, will continue to do so even if our children are not
obliged to study it in school or university. (If they want to, they’ll study it voluntarily.) Love is not fostered
through coercion. And those who argue loudest to the contrary usually have an undeclared financial, as
well as ideological, vested interest in maintaining the status quo.’

Le cloistedil ar Cormac ag a Ciiig (http://www.rte.ie/rnag/podcasts/):

Maititt de hAL: “Cén fath a bhfuil mo phéiste ag foghlaim Gaeilge?’

Muireann Ni Mhérain: ‘Ag plé dioltine én nGaeilge’

Gl el dleadiee

Focal is fuaim
Ta Tuairisc.ie dulta i gcomhar le Cl6 Iar-Chonnacht chun sliocht as leabhar a chur i lathair agus é 4 léamh os ard
ag an tdar. Ar na hadair Gd t4 Daithi O Muiri, duine de ghearrscéalaithe suntasacha na Gaeilge. T4 a lan
bailiichan curtha amach aige, agus fuair Cogai ardmholadh nuair a foilsiodh é. Bronnadh duais aitheantais
Ghradam Litriochta Chlé Iar-Chonnacht 2001 air. As Cogai a tarraingiodh an scéal ‘Duran’ ata a léamh anseo.

Féach

* http://tuairisc.ie/focal-is-fuaim-sliocht-as-leabhar-daithi-o-muiri-cogai-duran,

* https://soundcloud.com/tuairisc: DOMuiri Cogai Duran

Pl el leadiee
Cacao Europa, iris dhomhanda
Ta baint ag Rénan MacDhubhaill, Gaeilgeoir, le Cacao Europa, tréimhseachan débhlianttil an chultiir agus na n-
ealaion. T4 sé d’aidhm aige ailleacht na haimsire seo a chur in itl. Cuirtear gach eagran amach i gcathair dhifriail,
i gcomhar le healaiontoiri, le scribhneoiri agus le hintleachtoiri na haite sin. Téann na cathracha féin i bhfeidhm
ar an saothar, agus foilsitear é i dteanga dhuchais na ndaoine td agus i mBéarla. Ta na heagrain an-difriail le

chéile. (Is iomai insint ata ar scéal.)

Deir na heagarthoiri nach bhfuil claonadh polaititiil na institiideach ag an iris agus (murab ionann is a lan irisi
eile a phléann cursai culttir) nach bhfuil gnéthai trachtala ag dul i bhfeidhm uirthi faoi choim.

Anois ta siad ag iarraidh slua-chistitt tri Kickstarter, suiomh a ligeann do thionscadail shuimitla airgead a
bhailit1 6n bpobal.

Féach

* https://www.kickstarter.com/projects/1604551849/cacao-europa-a-new-international-review-of-art-and

* Rénan MacDhubhaill: http://www.irishtimes.com/life-and-style/generation-emigration/living-abroad-means-
living-with-challenges-the-unknown-1.2118655

http://www.irishtimes.com/culture/our-first-language-now-languishes-somewhere-between-salsa-dancing-and-ultimate-
frisbee-1.2145379




An cogadh a chlis

Is gearr 6 mhaigh Otto Pérez Molina, uachtaran Ghuatamala, go bhfuil an ‘cogadh i gcoinne drugai’ ina
phraiseach agus nach ndéanfaidh an cosc ach breis daoine a fhail maraithe.! Is iomai duine a duirt né a shil an
rud céanna, ach ni minic a chloisfed ceannaire stait a chur in iul. Duirt Pérez Molina gur céir do cheannairi na
dtiortha 1d is mé a ndioltar drugai iontu cuimhneamh ar an dochar a dhéanann drugai i réigitin eile, leithéid
Meiriced Larnaigh. Tugtar na céadta tonna de chdcaon tri Ghuatamala gach bliain agus ta lucht slandala,
breithitina agus cuisitheoiri poibli ceannaithe ag na cairtéil. Ta Pérez Molina ar son margadh rialailte drugai a
chur ar bun in ait cead raide a thabhairt do na dioltdiri.

Nil sa mhéid seo, ar ndéigh, ach gné amhain den chaineadh atd a dhéanamh ar fud an domhain anois ar
bheartais gan éifeacht i leith isdid na ndrugai.

Ta Nicearagua, El Salvador agus Honduras sa riocht céanna is atd Guatamala. Nil geilleagar an-tréan acu agus ta
siad ag teacht chucu féin go f6ill 6 chogai ‘salacha’ a raibh ladar na Stat Aontaithe saite iontu (fuair 200,000 duine
bas i nGuatamala agus a bhformhor ina bhfeirmeoiri Maigeacha). Tri dheisceart Ghuatamala a thagann na drugai
atd & seoladh chun Meicsiceo, agus ta dhda bhaicle scanrtla, Los Zetas agus Sinaloa, in achrann a chéile ann. Ta
feirmeoiri 4 mart aris. T4 na Zetas ina ngainnealaithe daoine freisin, ag tabhairt oibrithe ¢ thuaidh tri Mheicsiceo
chun na Stat, agus ni gan bhrabus é. Ta daoine a mart go tiubh i Honddras, ait a bhfuil lucht solathair drugai i
ngreim scornai ar a chéile. Téann drugai tri Nicearagua freisin, agus déantar airgead salach a scitiradh ansin agus
in El Salvador. Anois ta Costa Rica, tirin na turasdéireachta, ag teacht faoi smuit na ndrugai.

Ta acadoiri, eacnamaithe, ardfheidhmeannaigh Eorpacha agus athpholateoiri ar aon intinn le Pérez Molina. Deir
na hacadoiri gur fearr gan coir a dhéanamh d’tisaid phearsanta na ndrugai ach aird a dhirit ar mhaolt an
diobhala. Meastar go bhfuil teiripe ag teastail 6 70% de chimi na Stat Aontaithe ar a laghad chun rian na ndrugai
a chealt, teiripe nach bhfuil le fail cheal airgid.

Ta sé raite gurb é Meicsiceo bealach nadurtha na ndrugai agus iad 4 dtabhairt isteach sna Stait. Ach t4 a rian
fagtha acu ar chriocha eile freisin ar fud an domhain agus drugai a dtabhairt tri Mharaco, trid an Afganastain,
trid an Iordin, trid an bPacastdin, trid an Téidsiceastdin agus trid an Tuircméanastain. San Afraic tugtar iad trid
an Nigéir, tri Ghana agus tri Ghine Bissau.

T4 méadu ag teacht ar lion na ndaoine atad easaitithe de dheasca dhasacht an lucht drugai i Meiricea Larnach.
B’théidir go bhfuil 1.5 millitin duine easaitithe i Meicsiceo, agus idir na blianta 2000 agus 2010 bhi an dara lion is
mo ar domhan de dhaoine easaitithe le fail sa Choldim. (An tStdain amhain ba mheasa.)

Ta stair ag baint leis an ‘gcogadh’ seo, mar ata le husaid agus mi-tisdid na gcodlaidineach. Sa bhliain 1909
bhailigh ionadaithe na gcumhachtai idirnaisitinta i Shanghai chun margadh na ndrugai a phlé, agus sa bhliain
1912 shocraigh Coinbhinsitin na nDrugai sa Haig ar dheireadh a chur leis an mi-tisaid ad. Ni ar an éileamh a
dirfodh aird ach ar an solathar. I ndiaidh an Dara Cogadh Domhanda cuireadh an International Narcotics
Control Board ar bun, agus tamall ina dhiaidh sin fégraiodh ‘cogadh i gcoinne na ndrugai’.

Ma dhéantar coir d’tsaid na ndrugai bacann sin na hiarrachtai a dhéantar ar iarsmai na husaide sin a leigheas
agus caitear airgead ina mhadmanna chun daoine a choinneail i ngéibheann.

Sna ndchaidi bhi an-tionchar ag na Stait Aontaithe ar an réigitn agus iad ag stitiradh ‘la politica antidrogas’.
Thainig foréigean uafasach as, ach lagaigh an tionchar sin go mor 6 shin. D’éirigh leis an gColdéim amhain an
fhadhb a mhaold. Laghdaigh an spréail aerga (beartas conspdideach) na plandalacha a bhfuil an cdca a shaothru,
ach nil aon laghdu tagtha ar sholathar na ndrugai sa réigitn i gcoitinne.

Féach

* http://www.theguardian.com/world/2013/jan/19/central-america-battle-drug-cartels

http://www.theguardian.com/world/2013/jan/19/war-on-drugs-has-failed




* http://www.elmundo.es/economia/2014/05/22/537b9f2be2704eab158b4577.html

* http://www.eluniversal.com.mx/nacion-mexico/2014/impreso/de-la-guerra-contra-las-drogas-220663.html

* http://contrapunto.co/index.php?module=nota&i=25-xito-para-colombia-y-el-fracaso-para-estad os-unidos-la-guerra-contra-las

Mura mian leat An Lilibin a fhail, cuir teachtaireacht da réir chun rianach@optusnet.com.au.

If you do not wish to receive this newsletter, please send an email accordingly to rianach@optusnet.com.au .




Leaganacha simplithe

Riachtanas na Gaeilge

T4 Gaeilge 4 muineadh mar abhar éigeantach i scoileanna lan-Bhéarla na hEireann. Da gcuirfi
deireadh 1éi mar abhar éigeantanach, an ndéanfai dochar don teanga? A mhalairt ar fad, is décha.
Caitheann daltai na blianta fada ag foghlaim Gaeilge, ach is beag Gaeilge atd acu nuair a fhagann
siad an scoil.

Ta cuiseanna éagsula leis seo. Nil fonn moér ar Bhéarléiri teangacha eile a fhoghlaim, toisc go sileann
siad gur leor déibh Béarla. Ni deirtear go soiléir cén fath a gcaithfidh daltai Gaeilge a fhoghlaim, agus
ta a fthios ag gach duine go gcaithfidh ta do chlann a chur chun gaelscoile mas mian leat Gaeilge a
bheith acu.

Is deacair do Ghaeilgeoiri na hEireann an cheist seo a phlé go fuaraigeanta. Ach ta saineolaithe 4 ra le
fada an 14 go gcaithfear athri a dhéanamh. Caithfear curaclam na Gaeilge a leasti. Ba cheart do
shainmhuinteoiri Gaeilge a mhuineadh. Ba cheart an bhéim a chur ar labhairt na teanga. Mura
ndéantar leasu beidh sé deacair an Ghaeilge a shabhail mar abhar éigeantach.

Ta cead faighte ag na milte dalta gan staidéar a dhéanamh ar an nGaeilge toisc go bhfuil ‘michumas
foghlama’ acu. Ansin déanann a lan acu staidéar ar theanga eile. Déantar gearan faoi seo ach ni
phléitear na cluiiseanna ata leis.

Sa bhliain 2011 duirt Sean O Cuirreain, Coimisinéir Teanga, go raibh méran airgid a4 chaitheamh ar
mhuineadh na Gaeilge ach nach raibh ach an cupla focal ag na daltai nuair a d’fhag siad an scoil.
Deir daoine éigin gur fearr Gaeilge agus teangacha eile a mhuineadh ar bhealach tarraingteach sna
bunscoileanna agus abhar roghnach a dhéanamh diobh ina dhiaidh sin.

T4 an teanga ag dul i neart in Eirinn, san Astrail agus i Meiricea Thuaidh, ach is beag baint ata aige
sin leis an nGaeilge riachtanach.

An cogadh a chlis

Ta sé raite ag Otto Pérez Molina, uachtaran Ghuatamala, go bhfuil an ‘cogadh i gcoinne drugai’ ina
phraiseach. Deir sé go gcaithfidh ceannairi na dtiortha a ndioltar drugai iontu cuimhneamh ar an
dochar a dhéanann na drugai i Meiriced Larnach. Tugtar méran cécaoin tri Ghuatamala, agus ta
breithitina agus daoine eile ceannaithe ag na cairtéil. Ta Pérez Molina ar son margadh rialailte® drugai
a chur ar bun.

Ta drugai & gcur tri Nicearagua, El Salvador agus Honduras freisin. T4 baicli ag troid le chéile ann
agus ta moéran daoine eile & maru ann.

Ta acadéiri, eacnamaithe, ardfheidhmeannaigh Eorpacha agus athpholateoiri ar aon intinn le Pérez
Molina. Deir na hacadoéiri nach ceart daoine a chiontti as Gsaid phearsanta na ndrugai. B’fhearr an
diobhail a mhaolu.

Caithfidh méran daoine teitheadh agus na baicli drugai chomh dasachtach sin. B’fhéidir go bhfuil 1.5
milliun duine easaitithe i Meicsiceo.

Thosaigh udarais idirnaisitinta ag iarraidh smacht a chur ar mhargadh na ndrugai sa bhliain 1909. I
ndiaidh an Dara Cogadh Domhanda cuireadh an International Narcotics Control Board ar bun, agus
tamall ina dhiaidh sin fégraiodh ‘cogadh i gcoinne na ndrugai’.

Sna néchaidi bhi tionchar mér ag na Stait Aontaithe ar Mheiricea Larnach maidir leis an gcogadh sin.
Thainig foréigean mor as. Lagaigh an tionchar sin go mér 6 shin. D’éirigh leis an gColéim srian a chur
le saothrti an chéca,® ach nior tharla sé sin in aiteanna eile.

* rialdilte - regulated
® cdca — coca: the plant from which cocaine is manufactured.




